
KRIMINÈL 
 
Yè swa, New York Post te pibliye yon editoryal Gouvènè Andrew M. Cuomo ki detaye 
rekò l sou refòm jistis kriminèl, enkli dekrè egzekitif ki nome yon pwokirè spesyal pou 
sipèvize ka yo ki enplike sivil ki pa gen zam ke ofisye lapolis yo touye . Dekrè a ap 
pèmèt pwokirè spesyal la egalman pou egzamine ka yo kote gen yon kesyon keseswa 
sivil la te gen zam e li te danjere nan moman lanmò l. 
Ou ka wè editoryal la la. Tèks konplè a enkli tou anba: 
 
Prezidan Obama te pale a peyi a mèkredi pase sou yon pwoblèm tout sitwayen yo ap fè 
fas — mank konfyans nan sistèm jistis kriminèl nou an. Pwoblèm nan sèke, Obama te 
di, “yon sous enjisitis ki gen konsekans sou fanmi yo ak sou kominote yo e finalman sou 
peyi nou an.” 
 
Nouyòkè yo konprann defi sa yo trèbyen, e yo pa pwoteje kont trajedi sa yo kap rive lè 
sistèm jistis la pa fonksyone. Nan baz li, move fonsyonman sa antrene yon mank 
konfyans nan men moun yo sistèm nan chwazi pou bay pwoteksyon. 
 
Se poutèt sa a semèn pase, New York te pran yon etap istorik nan adrese yon mank 
konfyans ki te gen yon enpak pwofon, ki te devlope twò vit. Mwen te pibliye yon dekrè 
egzekitif ki nome avoka jeneral eta pou ankete epi pouswiv ka yo ki enplike ofisye 
lapolis ki nan kapasite ofisyèl yo swadizan koze lanmò yon moun ki pa gen zam. 
 
Dekrè mwen an asire ke pral gen yon revizyon okonplè, jis ak apwofondi nan chak ka, e 
li pral retire nenpòt kesyon patipri nan pouswit ka sa yo. 
 
Prezidan Obama egalman te soulve yon dezyèm enkyetid nan diskou li a— popilasyon 
prizon peyi nou an kap grandi rapidman, e an patikilye, ogmantasyon nan anprizonman 
ofansè ki pa vyolan yo. New York te yon fwa ankò vini yon lidè nan adrese pwoblèm sa 
a. 
 
Depi m te antre nan pozisyon an nan ane 2011, administrasyon mwen an te fèmen 13 
prizon nan eta, e New York te yon lidè nasyonal nan travay sou altènativ a anprizonman 
ki te gen ladan bay plizyè milyon dola nan sibvansyon finansman pou sèvis yo kap ede 
redwi krim epi evite plis viktim. Rezilta a: 6,000 oswa mwens prizonye nan sistèm prizon 
nou an, $162 milyon nan ekonomi taks pou sitwayen nou yo e plis moun ap jwenn sèvis 
ke yo bezwen pou yo vin Nouyòkè pwodiktif. 

Men toujou gen anpil travay ki pou fèt. 
 
Kòm gouvènè, mwen gen obligasyon pou m asire ke yo egzekite lwa yo nan eta 
fidèlman. Responsabilite sa a mande m pou m fè tout sa mwen kapab pou m asire ke 
tout Nouyòkè yo jwenn menm tretman daprè lalwa. Se poutèt sa mwen rete angaje pou 
m mete anplas refòm adisyonèl nan sistèm jistis kriminèl la ki pral gen yon enpak reyèl 
nan NY. 
 
Yon refòm konsa mwen rete angaje pou m siveye epi asire ke jèn ki gen laj 16- ak 17-
ane yo trete tankou jivenil ke yo ye. Prèv montre ke entèvansyon bonè ak sible, 
pwogram altènatif pou jèn ofansè yo redwi pousantaj residivis, se poutèt sa New York 
dwe ogmante laj responsabilite kriminèl la, e mwen pral travay avèk lejislati a pou asire 
ke sa rive. 
 
Anplis, dekrè egzekitif ke mwen te siyen semèn pase a nome yon pwokirè jeneral se 
yon etap nan bon direksyon an. 
 
Toutfwa, jan mwen te di a, mwen rete atache a yon solisyon pèmanan legal sou maladi 
sistèm jistis kriminèl nou an ap soufri. 
 
Spesyalman, mete sou pye yon pwosesis revizyon endepandan pou sistèm gran jiri a 
nan ka ki enplike ofisye lapolis ak lanmò sivil pral asire ke pwoblèm sa yo kote patipri, 
oswa yon pèsepsyon de kalite patipri, egziste pral pou toutan resevwa yon revizyon jis 
ak endepandan. 
 
Finalman, New York dwe travay kolaborativman avèk ofisye lapolis brav ak ewoyik nou 
yo ki riske lavi yo chak jou pou asire sekirite kominote nou yo. 
 
Li enpòtan ke Nouyòkè yo jwenn pwoteksyon divès fòs polis yo sa ki montre 
konpozisyon kominote yo ke yo desèvi. Se poutèt sa a administrasyon mwen an pral 
kontinye travay avèk konte yo, vil ak bouk yo pou ogmante reprezantasyon minorite a 
nan depatman lapolis lokal nou an toupatou nan eta. 
 
Nou pa ka kite enjistis nan sistèm jistis la vini plis pase yon kriz pase sa li ye deja. Se 
poutèt li absoliman enpòtan ke lejislati a retounen nan pwochen sesyon an pare pou 
travay avè m pou mete anplas yon pake refòm jistis kriminèl ki pral bay piblik la asirans 
ke nou pa vire do bay NY. 
 
Nou dwe toujou enjekte renouvèlman konfyans nan gouvènman nou an ak nan ajans 
kap fè respekte lalwa yo nan asire ke tout Nouyòkè yo konnen ke yo pral jwenn tretman 
egal daprè lalwa. 
Andrew Cuomo se gouvènè New York. 

